
	ՀՀ արդարադատության նախարարություն
	17.11.2025թ.

	
	//51463-2025

	Ի պատասխան Ձեր՝ 2025 թվականի նոյեմբերի 3-ի թիվ 27/20.1/36231-2025 գրության՝ հայտնում ենք, որ Արդարադատության նախարարությունն ուսումնասիրել է ««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը․
1․ Նախագծի վերնագրի համաձայն՝ նախատեսվում է կատարել կազմակերպության վերանվանում, մինչդեռ Նախագծով սահմանված են նաև այլ հարցերի կարգավորումներ։ Վերոգրյալի առնչությամբ հարկ է նկատել, որ «Նորմատիվ իրավական ակտերի մասին» օրենքի (այսուհետ՝ Օրենք) 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Ուստի, նպատակահարմար է վերանայել Նախագծի վերնագիրը՝ այն համապատասխանեցնելով վերջինիս բովանդակությանը։
	











Ընդունվել է


















	2․ Նախագծի նախաբանում առաջարկվում է հստակեցնել որպես Նախագծի ընդունման հիմք նշված լիազորող նորմերը: Մասնավորապես՝ առաջարկվում է կոնկրետ նշել նորմատիվ իրավական ակտի այն համապատասխան դրույթները, որոնք հանդիսանում են լիազորող նորմ՝ այդպիսով հղում կատարելով Պետական ոչ առևտրային կազմակերպությունների մասին օրենքի 13-րդ հոդվածի 2-րդ մասի դ և ը կետերին՝ նկատի ունենալով Սահմանադրության 6-րդ հոդվածի 1-ին մասով և Օրենքի 13-րդ հոդվածի 1-ին մասով սահմանված պահանջները։
Վերանայման կարիք ունի նաև Նախագծի նախաբանում «Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 2022 թվականի փետրվարի 9-ի ՀՕ-35-Ն օրենքի 10-րդ հոդվածին կատարված հղումը։ Ըստ էության, որպես լիազորող նորմ վկայակոչված հիշյալ հոդվածը չի սահմանում լիազորություն՝ վերանվանելու կամ վերակազմակերպելու որևէ պետական ոչ առևտրային կազմակերպություն, այլ «Հանրակրթության մասին» օրենքի 17.2-րդ հոդվածում նախատեսում է իրականացնել լրացում և փոփոխություն։ Միաժամանակ, հղումներ կատարելիս հարկ է առաջնորդվել Օրենքի 17-րդ հոդվածի 3-րդ մասի պահանջներով՝ նկատի ունենալով, որ վկայակոչված նորմի ուժով նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով: Վերոգրյալի հաշվառմամբ՝ առաջարկվում է վերանայել հիշյալ օրենքին կատարված հղումը՝ ապահովելով այն հիմնական իրավական ակտին կատարվող հղումը, որը կպարունակի նաև լիազորող նորմեր։
	
Չի ընդունվել
Պետական ոչ առևտրային կազմակերպությունների մասին օրենքի 13-րդ հոդվածի 2-րդ կետով նշված է Հիմնադրի բացառիկ լիզորությունները, իսկ դ կետով՝ կանոնադրության և վերջինիս փոփոխման հաստատումը:0.
Հարկ է նշել, որ ՀՀ կառավարության 25.07.2002թ. N1392-Ն որոշմամբ  հաստատվել է «Հայաստանի Հանրապետության պետական հանրակրթական ուսումնական հաստատություն» պետական ոչ առևտրային կազմակերպությունների  օրինակելի կանոնադրությունը, սակայն Օրենքի 13-րդ հոդվածի 3-րդ մասով և նշված որոշման 31-րդ հոդվածի 2-րդ մասով կանոնադրության և կանոնադրության փոփոխությունների հաստատումը լիազորվում է լիազորված պետական մարմնին՝  ելնելով օրինակելի կանոնադրությունից: 



Ընդունվել է
Որոշման հղման դաշտում կատարվել է համապատասխան փոփոխություն՝ հղում կատարելով մայր որոշմանը: 

	3․ Հարկ է նշել, որ Նախագծում կիրառվում են «Լսողության խանգարում ունեցող երեխաների հատուկ դպրոց-ռեսուրս կենտրոն», «հատուկ դպրոց-ռեսուրս կենտրոն», «կազմակերպություն» և «կենտրոն» եզրույթները, որպիսի պայմաններում առաջանում է տարընկալում և Նախագծի կետերով և ենթակետերով սահմանվող նորմերի խառնաշփոթ։ Այս առումով հարկ է նկատել, որ Օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Ուստի, առաջարկվում է Նախագծում ապահովել հասկացությունների կիրառման միատեսակություն։
	


Ընդունվել է
Առաջարկին համապատասխան Որոշման նախագիծը լրամշակվել է:

	4. Նախագծի 2-րդ կետով նախատեսվում է սահմանել, որ հատուկ դպրոց-ռեսուրս կենտրոնը՝ կրթության առանձնահատուկ պայմանների կարիք ունեցող երեխաների կրթության, զարգացման ապահովման համար կրթական ծրագիր և աջակցություն իրականացնող մանկավարժահոգեբանական և այլ օժանդակող կրթական ծառայություններ մատուցող ուսումնական հաստատություն է։ Այս առումով հարկ է նկատել, որ թեև «Հանրակրթության մասին» օրենքի կարգավորումներով կիրառվում է «այլ օժանդակող կրթական ծառայություններ մատուցող ուսումնական հաստատություն» ձևակերպումը, այնուամենայնիվ քննարկվող դեպքում նման ձևակերպումն անորոշություն է առաջացնում՝ չհստակեցնելով, թե խոսքն ինչ այլ օժանդակող կրթական ծառայությունների մատուցման մասին է։ 
Նույն կետի 2-րդ ենթակետից առաջարկվում է հանել «Կենտրոնի գործունեության առարկան» ձևակերպումը՝ խուսափելով նույնիմաստ ձևակերպման անհարկի կրկնությունից։
	
Ընդունվել է
Ի գիտություն














	Ընդունվել է



	5. Նախագծի 5-րդ կետի 2-րդ ենթակետում առաջարկվում է «խմբագրությամբ» բառից հետո լրացնել «և ապահովել օրենսդրությամբ սահմանված կարգով պետական գրանցումը» բառերը։
	
Ընդունվել է
Առաջարկին համապատասխան լրամշակվել է Որոշման նախագիծը:





	ՀՀ տարածքային կառավարման և ենթակառուցվածքների նախարարություն
	12.11.2025 թ.

	
	ԴԽ//38919-2025

	[bookmark: _Hlk182314176]««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․ 
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը: Նախագծով սահմանված են նաև դրույթներ, որոնք բովանդակային առումով պետք է սահմանվեին ՊՈԱԿ-ի կանոնադրությամբ։ Նշվածի հիմքով առաջարկում ենք Նախագծի վերնագիրը համապատասխանեցնել բովանդակությանը։

	
Ընդունվել է
Առաջարկին համապատասխան լրամշակվել է Որոշման նախագծի վերնագիրը


	ՀՀ կադաստրի կոմիտե
	10.11.2025թ.

	
	ՍԹ/20901-2025

	Ի պատասխան Ձեր 2025 թվականի նոյեմբերի 3-ի N 27/20.1/36231-2025 գրության՝ ««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետում «Լսողության խանգարում ունեցող երեխաների հատուկ կրթահամալիր» բառերից առաջ լրացնել «Երևանի» բառը` 
հիմք ընդունելով ՀՀ արդարադատության նախարարության իրավաբանական անձանց պետական ռեգիստրի, ինչպես նաև անշարժ գույքի նկատմամբ իրավունքների պետական գրանցման N 16062016-01-0003 վկայականի տվյալները:
   Միաժամանակ տեղեկացնում ենք, որ Անշարժ գույքի էլեկտրոնային տեղեկատվական շտեմարանում առկա տվյալների համաձայն` քաղաք Երևան, Նորք-Մարաշ, Նորքի այգիներ փողոց, 193 հասցեում գտնվող 01-009-0090-0030 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 1.6356 հա հողամասի և դրա վրա գտնվող 9,502.5 քմ ընդհանուր մակերեսով 
շենք-շինությունների նկատմամբ գրանցված է Հայաստանի Հանրապետության սեփականության (անշարժ գույքի նկատմամբ իրավունքների պետական գրանցման N 14032016-01-0090 վկայական), իսկ «Երևանի լսողության խանգարումներ ունեցող երեխաների հատուկ կրթահամալիր» ՊՈԱԿ-ի՝ անհատույց օգտագործման իրավունքը (անշարժ գույքի նկատմամբ իրավունքների պետական գրանցման 
N 16062016-01-0003 վկայական): Հայտնում ենք, որ նշված 01-009-0090-0030 կադաստրային ծածկագրով հողամասն արտացոլված է կադաստրային քարտեզում, մինչդեռ հողամասի մակերեսը (ըստ կադաստրային քարտեզի՝ 1.575354 հա) չի համապատասխանում պետական գրանցման տվյալին (ըստ անշարժ գույքի նկատմամբ իրավունքների պետական գրանցման վկայականի՝ 1.6356 հա):
   Հաշվի առնելով վերոգրյալը՝ 01-009-0090-0030 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով առաջարկում ենք հետագայում սահմանված կարգով ներկայացնել
WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:


	Ընդունվել է ի գիտություն

	ՀՀ ֆինանսների նախարարություն
	24.11.2025թ.

	
	01/34-3/25948-2025

	Ձեր 03.11.2025թ. № 27/20.1/36231-2025 գրությամբ ներկայացված` «Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու  մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է «Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանել «Լսողության խանգարում ունեցող երեխաների հատուկ դպրոց-ռեսուրս կենտրոն» պետական ոչ առևտրային կազմակերպության, սկզբունքային առաջարկներ չունենք: 
 Նախագծի վերաբերյալ, խմբագրական առումով, ունենք հետևյալ դիտարկումները.
Նախագծի նախաբանում հղում է կատարվում 2022 թվականի փետրվարի 9-ի «Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՕ-35-Ն օրենքին, մինչդեռ «Նորմատիվ իրավական ակտերի մասին» օրենքի 17-րդ հոդվածի 3-րդ մասի համաձայն՝ հղումները կատարվում են միայն հիմնական ակտին կամ հիմնական ակտի մասերին: Ուստի առաջարկում ենք Նախագծի նախաբանում հղումը կատարել «Հանրակրթության մասին» օրենքին: 
Առաջարկում ենք նաև «Պետական ոչ առևտրային կազմակերպությունների մասին» օրենքի 13-րդ հոդվածի 3-րդ մասին տրված հղումը փոխարինել «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «դ» և «ը» կետերով: 

	
















Ընդունվել է





Չի ընդունվել 
Պետական ոչ առևտրային կազմակերպությունների մասին օրենքի 13-րդ հոդվածի 2-րդ կետով նշված է Հիմնադրի բացառիկ լիզորությունները, իսկ դ կետով՝ կանոնադրության և վերջինիս փոփոխման հաստատումը:
Հարկ է նշել, որ ՀՀ կառավարության 25.07.2002թ. N1392-Ն որոշմամբ  հաստատվել է «Հայաստանի Հանրապետության պետական հանրակրթական ուսումնական հաստատություն» պետական ոչ առևտրային կազմակերպությունների  օրինակելի կանոնադրությունը, սակայն Օրենքի 13-րդ հոդվածի 3-րդ մասով և նշված որոշման 31-րդ հոդվածի 2-րդ մասով կանոնադրության և կանոնադրության փոփոխությունների հաստատումը լիազորվում է լիազորված պետական մարմնին՝  ելնելով օրինակելի կանոնադրությունից: 

	ՀՀ  աշխատանքի և սոցիալական հարցերի նախարարություն
	22.12.2025թ.

	
	ՍԹ//37864-2025

	««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան։

	

Ընդունվել է


	ՀՀ վարչապետի աշխատակազմ 
	12.01.2026 թ.

	
	02/11/525-2026

	Իրավաբանական վարչություն
	

	ԵԶՐԱԿԱՑՈՒԹՅՈՒՆ
«Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու և «Լսողության խանգարում ունեցող երեխաների հատուկ դպրոց - ռեսուրս կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի վերաբերյալ 

1. Ներկայացված նախագծի վերնագրից բխում է, որ նախատեսվում է ստեղծել «Լսողության խանգարում ունեցող երեխաների հատուկ դպրոց-ռեսուրս կենտրոն» ՊՈԱԿ, մինչդեռ նախագծի 1-ին կետով սահմանված ՊՈԱԿ-ի վերանվանման արդյունքում՝ որպես հետևանք նոր ՊՈԱԿ ստեղծելու առաջարկությունը անհասկանալի է:
	












Ընդունվել է
Առաջարկին համապատասխան լրամշակվել է  Որոշման նախագծի վերնագիրը:

	Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, ուստի «Հանրակրթության մասին» օրենքի 3-րդ հոդվածի 1-ին կետի 10-րդ ենթակետի ամրագրման անհրաժեշտությունը բացակայում է:
	
Ընդունվել է
Առաջարկին համապատասխան Որոշման նախագծի նախաբանը  լրամշակվել է:

	Սոցիալական հարցերի վարչություն
	

	ԵԶՐԱԿԱՑՈՒԹՅՈՒՆ
««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու և «Լսողության խանգարում ունեցող երեխաների հատուկ դպրոց - ռեսուրս կենտրոն» պետական
 ոչ առևտրային կազմակերպություն ստեղծելու մասին» 
Կառավարության որոշման նախագծի վերաբերյալ

Առաջարկում ենք քննարկել նախագծի վերաբերյալ հետևյալ դիտարկումները.
1. Նախագծի անվանումը չի համապատասխանում բովանդակությանը: Այն նախատեսում է «Լսողության խանգարում ունեցող երեխաների հատուկ դպրոց - ռեսուրս կենտրոն» պետական ոչ առևտրային կազմակերպության ստեղծում, մինչդեռ տեքստում ներառված կարգավորումները վերաբերում են  «Լսողության խանգարում ունեցող երեխաների հատուկ կրթահամալիր» ՊՈԱԿ-ի վերանվանմանը:
	















Ընդունվել է
Որոշման նախագծի վերնագիրը լրամշակվել է:

	2.Նախագծի նախաբանում հղում է կատարվում «Հանրակրթության մասին» օրենքի 3-րդ հոդվածի 1-ին կետի  10-րդ ենթակետին, սակայն հարկ է նկատի ունենալ, որ այն լիազորող նորմ չէ (օրենքի հիմնական հասկացությունների մեջ սահմանում է հատուկ դպրոց-ռեսուրս կենտրոն ուսումնական հաստատության տեսակը):

	Ընդունվել է
Որոշման նախագծի  նախաբանը լրամշակվել է:

	3.Նախագծի 4-րդ կետով նախատեսվում է վերանվանվող կազմակերպության կառավարման` «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ կետի «գ», «դ» «ե» և «է» ենթակետերով նախատեսված լիազորությունները վերապահել ԿԳՄՍ  նախարարությանը, սակայն, մեր կարծիքով, օրենքի նշված հոդվածի «է» ենթակետը (պետական կազմակերպության լուծարման հանձնաժողովի նշանակումը և լուծարման հաշվեկշռի հաստատումը) վերաբերելի չէ սույն նախագծի կարգավորումներին:

	

Ընդունվել է
Որոշման նախագծի  4-րդ կետը լրամշակվել է:

	4.Նկատի ունենալով այն հանգամանքը, որ նախագծի 6-րդ կետը բովանդակային առումով հանձնարարականի բնույթ ունի՝ առաջարկում ենք այն որպես 3-րդ ենթակետ միացնել 5-րդ կետին:

	Ընդունվել է


	Սոցիալական նախարարական կոմիտեի 23.01.2026թ. նիստի N ԿԱ/18-2026 արձանագրություն

	Կարծիքներ
Կառավարության ««Լսողության խանգարում ունեցող երեխաների հատուկ կրթահամալիր» պետական ոչ առևտրային կազմակերպությունը վերանվանելու մասին» որոշման լրամշակված նախագծի վերաբերյալ

Արդարադատության նախարարություն

1.      Նախագծի վերնագրի համաձայն՝ նախատեսվում է կատարել կազմակերպության վերանվանում, մինչդեռ Նախագծով սահմանված են նաև այլ հարցերի կարգավորումներ (նախագծի բովանդակությունը բացի վերանվանումից վերաբերում է նաև ԿԳՄՍՆ-ին որոշակի լիազորություններ վերապահելուն)։ Ուստի, առաջնորդվելով «Նորմատիվ իրավական ակտերի մասին» օրենքի 12-րդ հոդվածի 1-ին մասի ուժով առաջարկվել է վերանայել Նախագծի վերնագիրը՝ այն համապատասխանեցնելով վերջինիս բովանդակությանը։

	












Ընդունվել է
Որոշման նախագծի բովանդակությունը լրամշակվել է, բովանդակությանը համապատասխան գրվել է վերնագիրը:

	2.      Նախագծի նախաբանում առաջարկվել է հստակեցնել որպես Նախագծի ընդունման հիմք նշված լիազորող նորմերը: Մասնավորապես՝ առաջարկվել է կոնկրետ նշել նորմատիվ իրավական ակտի այն համապատասխան դրույթները, որոնք հանդիսանում են լիազորող նորմ՝ այդպիսով հղում կատարելով Պետական ոչ առևտրային կազմակերպությունների մասին օրենքի 13-րդ հոդվածի 2-րդ մասի դ և ը կետերին՝ նկատի ունենալով Սահմանադրության 6-րդ հոդվածի 1-ին մասով և Օրենքի 13-րդ հոդվածի 1-ին մասով սահմանված պահանջները։

	          3. Նախագծի 5-րդ կետի 2-րդ ենթակետում առաջարկվել է «խմբագրությամբ» բառից հետո լրացնել «և ապահովել օրենսդրությամբ սահմանված կարգով պետական գրանցումը» բառերը:
	
Ընդունվել է

	Վարչապետի աշխատակազմի իրավաբանական վարչություն

Իրավաբանական վարչության կողմից ներկայացված եզրակացությունը մասամբ է իրացված: Եզրակացության 1-ին կետը շարունակում է արդիական մնալ:

	


Ընդունվել է



